
АЛҒЫ СӨЗ

Қазіргі уақытта Қазақстанда қоғамның әлеуметтік-экономикалық және саяси өмірін реформалау процесі жүріп жатыр. Сонымен бірге жоғарғы білім саласында, оның ішінде гуманитарлық цикл сферасында да өзгерістер болуда. Осыған байланысты студенттердің бойында күрделі әлеуметтік және саяси мәселелерді зерттеу барысында ғылыми тұрғыдан келуді қамтамасыз ететін әлеуметтанулық ғылымның роліне ерекше мән беріледі. 
Әлеуметтану ғылымы қоғамның қалыптасуы мен дамуының, ұйымдастырылуының жалпы және ерекше әлеуметтік заңдылықтары туралы, олардың адамдардың, қауымдастықтардың, тұтасымен қоғамның өзара әрекеттесуінде жүзеге асырылуының жлдары, түрлері және әдістері туралы ғылым екендігі бәрімізге белгілі. Басқа қоғамдық ғылымдармен салыстырғанда ол қоғамдық өмірдің қандай да бір жақтарын ғана емес, қоғамды тұтасымен организм ретінде зерттейді. 
Саяси әлеуметтану саясаты саяси қатынастардың, институттардың және саяси сананың комплексі ретінде зерттейтін әлеуметтанулық білімнің бір саласы.
Көп уақытқа дейін Қазақстанда және басқа да постсоветтік елдерде жалпы әлеуметтану, сонымен бірге саяси әлеуметтану “буржуазиялық” ғылым ретінде танылып келеді. Өз алдына бөлек, салалық ғылым ретінде ол 90-шы жылдары дами бастады.
Пәнді оқытудың мақсаты: студенттерге саясатты, саяси билікті және оны ұйымдастырудың әдістерін, қоғамды оның әлеуметтік құрылымы мен ондағы процестерді толығымен талдау тұрғысынан зерттеу туралы білімдер беру.
Пәнді оқытудың міндеті:
· саяси процестер және олардың басқа әлеуметтік процестерге әсер етуі туралы;
· түрлі әлеуметтік топтардың саяси мәдинеті;
· қоғамның саясатқа тигізетін әсері туралы ғылыми негізделген ақпараттар беру;
Пререквизиттер: Бұл пәнде ойдағыдай игеру үшін саясаттану, құқық, жалпы әлеуметтану, құқық әлеуметтануы сияқты пәндерден алған білім ерекше қажет және маңызды.
Постреквизиттер: саяси әлеуметтану пәнімен осы оқыту барысында және оқытып болған соң да өте тығыз байланысты болып табылатын пәндер: қоғамдық пікір әлеуметтануы, жастар әлеуметтануы, тұлға әлеуметтануы, халықаралық қатынастар әлеуметтануы.

